
संपर्क करें

नई दिल्ली। दिल्ली में वोटर लिस्ट के 
स्पेशल इंटेंसिव रिवीजन को लेकर सुप्रीम 
कोर्ट ने बुधवार को चुनाव आयोग से सवाल 
किए। कोर्ट ने पूछा कि ड्राफ्ट वोटर लिस्ट 
से बाहर करीब 43 लाख मतदाताओं में 
जिनके नाम ‘शिफ्टेड या अनुपस्थित’ श्रेणी 
में दर्ज हैं, उन्हें दोबारा नाम जुड़वाने के 
लिए Form-6 भरने को क्यों कहा जा रहा 
है। यह फॉर्म नए मतदाताओं के रजिस्ट्रेशन 
के लिए होता है, जबकि ये लोग पहले से ही 
वोटर लिस्ट में शामिल थे। सुप्रीम कोर्ट ने 
चुनाव आयोग से कहा कि फॉर्म 6, 7 और 8 
में बदलाव नहीं किया जा सकता है। दिल्ली में 
SIR से पहले करीब 1.45 करोड़ मतदाता 
थे। 31 अगस्त को जारी ड्राफ्ट वोटर लिस्ट 
में करीब 97.53 लाख नाम शामिल किए 
गए। इस तरह लगभग 47.57 लाख नाम 
ड्राफ्ट लिस्ट से बाहर रहे।

Form-6, 7 और 8 का 
इस्तेमाल क्यों होता है

Form-6:	वोटर लिस्ट में नाम शामिल 
कराने के लिए Form-7:	 आपत्ति 
या नाम हटाने के लिए आवेदन Form-8: 
दर्ज जानकारी में सुधार, पता बदलने और 
अन्य निर्धारित बदलावों के लिए
फॉर्म 6 पर विवाद क्या है?: फॉर्म 6 
का विवाद तब शुरू हुआ जब पिछले महीने 
‘इंडियन एक्सप्रेस’ ने रिपोर्ट दी कि दो चुनाव 
आयुक्तों ने SIR के फॉर्म 6 बदलावों पर 
आपत्ति जताई थी। इसी आधार पर सुप्रीम कोर्ट 
में याचिका दाखिल की गई। Form-6 को 
लेकर विपक्ष का मुख्य आरोप है कि चुनाव 
आयोग ने नए मतदाताओं के फॉर्म में SIR 
से जुड़ी अतिरिक्त घोषणा जोड़कर नियमों का 
उल्लंघन किया और पहली बार वोटर बनने 
वालों के लिए अनावश्यक बाधा खड़ी की।

चुनाव आयोग फॉर्म 6, 7,8 में बदलाव नहीं कर सकता:दिल्ली SIR पर 
सुप्रीम कोर्ट; पूछा- दोबारा नाम जुड़वाने के लिए Form-6 क्यों भरें

ब्रीफ न्यूज

लीज-बैक मॉडल पर उठे 
सवालों के बीच गिरी गाज

जूम न्यूज } जयपुर

राजस्थान की ब्यूरोक्रेसी के सबसे 
ताकतवर केंद्रों में शुमार रहे 1993 
बैच के वरिष्ठ आईएएस अधिकारी 
शिखर अग्रवाल को भजनलाल 
सरकार ने एपीओ (आगामी 
पदस्थापन आदेशों की प्रतीक्षा में) 
कर दिया है। कार्मिक (क-1) 
विभाग के संयुक्त शासन सचिव 
डॉ. धीरज कुमार सिंह के हस्ताक्षर 
से 28 अक्टूबर 2026 को जारी 
आदेश में इस कार्रवाई के पीछे 
‘प्रशासनिक कारणों’ का हवाला 
दिया गया है।

मुख्यमंत्री के अतिरिक्त मुख्य 
सचिव (ACS to CM) रह 
चुके और वर्तमान में प्रदेश के पूरे 
औद्योगिक व निवेश तंत्र की कमान 
संभाल रहे अग्रवाल को अचानक 
एपीओ किया जाना सरकार का 
अब तक का सबसे बड़ा और कड़ा 
प्रशासनिक फैसला माना जा रहा है। 
यह आदेश ठीक ऐसे समय सामने 
आया है, जब शिखर अग्रवाल, 
उनकी आईपीएस पत्नी डॉ. प्रशाखा 
माथुर और परिवार के सदस्यों द्वारा 
रिसॉर्ट प्रोजेक्ट्स में 40 लग्जरी 
विला व कॉटेज खरीदने और उन्हें 
तुरंत भारी किराए पर वापस लीज 
पर देने के मामले ने राजनीतिक व 
प्रशासनिक गलियारों में तूल पकड़ 
रखा है।

भजनलाल सरकार का बड़ा प्रशासनिक एक्शन: 40 विला-कॉटेज विवाद के बीच IAS शिखर अग्रवाल एपीओ
सुपर-इकोनॉमिक पोर्टफोलियो से 1993 बैच के वरिष्ठ आईएएस को हटाया; 
पत्नी IPS प्रशाखा माथुर और परिवार के नाम करोड़ों रुपए की संपत्ति खरीदी

शिखर अग्रवाल का प्रशासनिक कद और सरकार में 
उनका प्रभाव इस बात से समझा जा सकता है कि 
एपीओ किए जाने से पहले तक वे प्रदेश के सबसे भारी-
भरकम ‘सुपर-इकोनॉमिक पोर्टफोलियो’ का नेतृत्व कर 
रहे थे। उनके पास एक साथ सात प्रमुख जिम्मेदारियां थीं:
}अतिरिक्त मुख्य सचिव (ACS): उद्योग, सूक्ष्म, 
लघु एवं मध्यम उद्यम (MSME), राजकीय उपक्रम 
एवं दिल्ली-मुंबई औद्योगिक कॉरिडोर (DMIC)।
}अतिरिक्त मुख्य सचिव: निवेश एवं प्रवासी 
राजस्थानी कार्य विभाग (DORA) और निवेश संवर्धन 
ब्यूरो (BIP)।
}चेयरपर्सन: रीको (RIICO)।
}चेयरपर्सन एवं प्रबंध निदेशक (CMD): 
राजसीको (RAJSICO)।

}विशेषाधिकारी (OSD): भिवाड़ी इंटीग्रेटेड विकास 
प्राधिकरण (BIDA)।
फरवरी 2024 से नवंबर 2025 तक करीब पौने दो साल 
वे मुख्यमंत्री भजनलाल शर्मा के अतिरिक्त मुख्य सचिव 
रहे। नवंबर 2025 के फेरबदल में अखिल अरोड़ा को 
सीएमओ की कमान सौंपे जाने के बाद अग्रवाल को 
निवेश धरातल पर उतारने के लिए उद्योग और रीको 
जैसे अहम महकमों में भेजा गया था। अब उनके एपीओ 
होने से प्रदेश के संपूर्ण औद्योगिक इकोसिस्टम के शीर्ष 
पद एक साथ खाली हो गए हैं। हालांकि, 28 अक्टूबर 
के आदेश में उनके निलंबन, आरोपपत्र या किसी जांच 
एजेंसी को प्रकरण सौंपने का उल्लेख नहीं है और न 
ही यह स्पष्ट किया गया है कि इन अहम विभागों का 
अतिरिक्त प्रभार किसे सौंपा जाएगा।

7 बड़े आर्थिक स्तंभों से एक झटके में हटा नियंत्रण क्या है 40 विला और कॉटेज की खरीद का पूरा विवाद?
प्रशासनिक हलकों में हलचल मचाने 
वाला यह पूरा मामला उदयपुर और 
अलवर के लग्जरी रिसॉर्ट प्रोजेक्ट्स 
में हुई संपत्तियों की खरीद से जुड़ा 
है। सामने आए तथ्यों और दस्तावेजों 
के अनुसार, शिखर अग्रवाल, उनकी 
पत्नी डॉ. प्रशाखा माथुर (1995 
बैच की वरिष्ठ आईपीएस व 
एडीजी- योजना, आधुनिकीकरण एवं 
कल्याण) और परिवार के सदस्यों 
ने करीब ढाई साल के भीतर ‘गोयल 
फैशंस प्राइवेट लिमिटेड’ से अनंता 
रिसॉर्ट परिसरों में कुल 40 विला और 
कॉटेज खरीदे हैं:

1. उदयपुर (बुझड़ा): यहां 20 कॉटेज 
खरीदे गए, जिनका पंजीकरण सितंबर 
2023 में हुआ।
2. अलवर (अजबगढ़): यहां 20 
विला खरीदे गए, जिनका पंजीकरण मार्च 
2026 में हुआ। इन सभी 40 इकाइयों 
की कुल खरीद राशि 6 करोड़ 16 लाख 
50 हजार रुपये दर्ज की गई है। इस पूरे 
सौदे का सबसे चर्चित और संदिग्ध माना 
जाने वाला पहलू इसका ’लीज-बैक 
मॉडल’ है—यानी संपत्तियां खरीदने के 
तुरंत बाद इन्हें वापस उसी विक्रेता कंपनी 
को 1 करोड़ 80 लाख रुपये सालाना 
किराए (लीज) पर दे दिया गया।

संपत्ति बाजार के मानकों पर यदि इस 
लेनदेन के गणित का आकलन किया 
जाए, तो कई गंभीर वित्तीय सवाल 
खड़े होते हैं:
असामान्य रेंटल यील्ड: 6.16 
करोड़ रुपये के निवेश पर 1.80 
करोड़ रुपये सालाना किराया मिलने 
का अर्थ है कि खरीद राशि की तुलना 
में सालाना सकल लीज अनुपात 
(Gross Rental Yield) लगभग 
29.2 प्रतिशत बैठता है, जबकि 
सामान्य कमर्शियल या हॉस्पिटैलिटी 
रियल एस्टेट में यह औसत 6 से 9 
प्रतिशत के बीच रहता है।
मूलधन की त्वरित वापसी: यदि 
यही लीज राशि लगातार मिलती 

रहे, तो कर और स्टांप शुल्क को 
छोड़कर महज 3.43 वर्ष (सवा 
तीन साल से कुछ अधिक) में ही 
पूरी खरीद राशि वसूल हो जाती है।
जांच के प्रमुख बिंदु: यह 
असामान्य अनुपात इस सवाल को 
जन्म देता है कि क्या ये संपत्तियां 
बाजार मूल्य से काफी कम दर पर 
खरीदी गईं, या फिर लीज की शर्तें 
विशेष रूप से लाभ पहुंचाने के लिए 
तय की गईं? इसकी वास्तविकता 
जानने के लिए उसी प्रोजेक्ट में अन्य 
सामान्य खरीदारों को मिले मूल्य, 
लीज प्रस्ताव और भुगतान की शर्तों 
का तुलनात्मक परीक्षण आवश्यक 
है।

IPR (अचल संपत्ति विवरण) में 
अंतर और समयक्रम का पेंच
इस प्रकरण में अखिल भारतीय सेवा 
नियमों के तहत हर साल दाखिल किए 
जाने वाले अचल संपत्ति विवरण 
(Immovable Property Return 
- IPR) को लेकर भी सवाल उठे हैं। 
आरोप है कि अधिकारी दंपती के नाम 
कुल 28 इकाइयां हैं, जबकि जनवरी 
2026 में दाखिल आईपीआर रिकॉर्ड में 
केवल 14 इकाइयों का उल्लेख दिखता है 
और आईपीएस प्रशाखा माथुर के विवरण 
में संबंधित संपत्तियों की सूचना प्रदर्शित 
नहीं हो रही है। हालांकि, दस्तावेजी 
समयक्रम (Timeline) के लिहाज से 

यहां एक तकनीकी पहलू भी महत्वपूर्ण 
है। सरकारी नियमों के तहत जनवरी 
2026 में दाखिल होने वाला आईपीआर 
31 दिसंबर 2025 तक की संपत्ति की 
स्थिति दर्शाता है, जबकि अलवर के 
अजबगढ़ की 20 संपत्तियों का पंजीकरण 
मार्च 2026 में हुआ है। ऐसे में सितंबर 
2023 की खरीद और मार्च 2026 की 
खरीद का अलग-अलग मिलान तथा 
संबंधित विभाग को दी गई पूर्व सूचना 
(Intimation) के रिकॉर्ड की जांच 
से ही स्थिति पूरी तरह साफ हो सकेगी। 
फिलहाल 28 अक्टूबर का एपीओ आदेश 
केवल शिखर अग्रवाल पर लागू है; डॉ. 
प्रशाखा माथुर के संबंध में सरकार की 
ओर से कोई आदेश जारी नहीं हुआ है।

वित्तीय विश्लेषण: 29.2% का असामान्य रिटर्न और महज सवा 3 साल में मूलधन की वसूली शिखर अग्रवाल की सफाई और 
‘कॉनफ्लिक्ट ऑफ इंटरेस्ट’ का सवाल

विवाद गहराने के बाद शिखर अग्रवाल की ओर से भी स्पष्टीकरण सामने आया है। 
उन्होंने संपत्तियां खरीदने की पुष्टि करते हुए दावा किया है कि सभी लेनदेन वैध हैं 
और इनकी जानकारी नियमानुसार आईपीआर व आयकर रिटर्न में दी गई है। पत्नी 
के आईपीआर में ब्यौरा न दिखने के सवाल पर उनका कहना है कि तकनीकी रूप 
से दस्तावेज गलत स्थान पर संलग्न (Attach) होने के कारण वे दूसरी जगह 
दिखाई दे रहे हैं। वहीं, परिवार के अन्य सदस्यों के नाम हुई खरीद पर उन्होंने कहा 
कि वयस्क बच्चों ने अपने स्तर पर संपत्तियां ली हैं। दूसरी ओर, प्रशासनिक और 
विधिक दृष्टि से सबसे बड़ा सवाल ’हितों के टकराव’ (Conflict of Interest) 
का है। सितंबर 2023 से मार्च 2026 के बीच जब ये सौदे और लीज एग्रीमेंट हुए, 
उस दौरान शिखर अग्रवाल वन एवं पर्यावरण विभाग के एसीएस, मुख्यमंत्री के 
एसीएस और फिर उद्योग व रीको के शीर्ष पदों पर रहे। किसी भी संभावित जांच 
का मुख्य केंद्र यही होगा कि क्या विक्रेता कंपनी या उसके समूह से जुड़ी 
किसी फाइल, भूमि रूपान्तरण, पर्यावरण क्लीयरेंस या औद्योगिक रियायत 
में अग्रवाल की कोई प्रत्यक्ष या अप्रत्यक्ष निर्णयकारी भूमिका रही है?

सियासी पारा गर्म: विपक्ष हमलावर, सरकार के अगले कदम पर नजरें
इस खुलासे और एपीओ आदेश के बाद प्रदेश की सियासत भी गरमा गई है। कांग्रेस ने इसे सीधे तौर पर भजनलाल सरकार की जीरो 
टॉलरेंस नीति की परीक्षा से जोड़ा है। पूर्व मंत्री प्रताप सिंह खाचरियावास सहित विपक्षी नेताओं ने मुख्यमंत्री से पूरे प्रकरण पर श्वेतपत्र 
जारी करने और स्वतंत्र एजेंसी से उच्चस्तरीय जांच कराने की मांग की है। वहीं, सत्तापक्ष की ओर से भाजपा प्रदेश अध्यक्ष मदन राठौड़ 
ने सधी हुई प्रतिक्रिया देते हुए कहा है कि संबंधित अधिकारी दंपती स्वयं अपने स्तर पर तथ्यों का जवाब देने में सक्षम हैं।

निष्कर्ष
शिखर अग्रवाल को एपीओ कर भजनलाल सरकार ने प्रथम दृष्टया राजनीतिक और प्रशासनिक डैमेज कंट्रोल का संदेश तो दे दिया है, 
लेकिन यह कदम अपने आप में अंतिम जवाब नहीं है। एक ओर सरकार के सामने उद्योग, रीको और बीआईपी जैसे महत्वपूर्ण महकमों में 
नीतिगत निरंतरता बनाए रखने के लिए नए नेतृत्व की नियुक्ति की चुनौती है, तो दूसरी ओर इस हाई-प्रोफाइल संपत्ति प्रकरण में दस्तावेजों 
के निष्पक्ष परीक्षण से सच सामने लाने की जिम्मेदारी भी है। अब सबकी निगाहें कार्मिक विभाग और राज्य सरकार के अगले कदम पर 
टिकी हैं कि क्या यह मामला केवल पद से हटाने तक सीमित रहेगा या इसकी कोई औपचारिक जांच भी शुरू की जाएगी।

नई दिल्ली।  एमएलसी चुनावों 
के रिजल्ट पर पीएम मोदी ने कांग्रेस 
पर तंज कसा है। उन्होंने कहा, ‘4 

बड़े राज्यों- 
उत्तर प्रदेश, 
महाराष्ट्र, बिहार 
और कर्नाटक 
में 28 सीटों पर 
MLC चुनाव 
हुए। चुनाव 

बैलेट पेपर से हुए। अंदाजा लगाइए 
कांग्रेस ने कितनी सीटें जीतीं।’ 
दरअसल, पहले इन 28 सीटों में 
से कांग्रेस के पास 4 सीटें थीं। 
पार्टी इन चुनावों में सिर्फ नागपुर 
की सीट जीत पाई है। इन 28 में से 
16 सीटें पर NDA को जीत मिली 
है। कांग्रेस समेत पूरे विपक्ष का 

आरोप है कि भाजपा EVM में 
हेरफेर कर चुनाव जीतते आ रही 
है। हाल के SIR के विरोध के 
दौरान भी विपक्ष ने भाजपा और 
चुनाव आयोग पर वोट चोरी कर 
चुनाव जीतने का आरोप लगाया। 
लोकसभा और विधानसभा चुनाव 
बैलेट पेपर से कराने की मांग कर 
रहा है। गोरखपुर में भाजपा बेहद 
कड़े मुकाबले में 307 वोटों से 
जीत गई। 

ध्रुव त्रिपाठी ने विक्ट्री साइन 
दिखाकर खुशी जताई। वे लगातार 
चौथी बार MLC बने हैं। उन्हें 
टक्कर देने वाले निर्दलीय राजीव 
यादव ने कहा- ‘मुझे जानबूझकर 
हराया गया है। एक हजार वोटों की 
चोरी की गई है।’

एमएलसी चुनावों में एक सीट जीतने पर पीएम मोदी का कांग्रेस पर निशाना

4 बड़े राज्य... 28 सीटें, आप अंदाजा 
लगाइए कांग्रेस ने कितनी सीटें जीती?

कर्नाटक- 4 सीटें NDA के पास 
कर्नाटक में MLC की चार सीटों 
पर कांग्रेस को हार का सामना 
करना पड़ा। विपक्षी जनता दल 
(सेक्युलर) यानी जेडीएस ने 
कांग्रेस से एक सीट छीन ली, 
जबकि उसकी सहयोगी भाजपा ने 
अपनी तीनों सीटें बरकरार रखीं। 
बेंगलुरु शिक्षक सीट पर भाजपा के 
समर्थन से चुनाव लड़ रहे जेडीएस 
उम्मीदवार एपी रंगनाथ ने कांग्रेस 
के मौजूदा एमएलसी पुट्टन्ना को 
908 वोटों से हराया। उत्तर-पूर्व 
शिक्षक सीट पर भाजपा के मौजूदा 
एमएलसी शशिल जी. नामोशी ने 
कांग्रेस उम्मीदवार शरणप्पा मत्तूर 
को हराया। 

भाजपा बोली- कांग्रेस को जनता का समर्थन नहीं मिला
भाजपा के राष्ट्रीय प्रवक्ता सुधांशु त्रिवेदी ने कहा कि MLC चुनाव के 
नतीजों से पता चलता है कि कांग्रेस को जनता का समर्थन नहीं मिला। ये 
चुनाव ईवीएम के बजाय बैलेट पेपर और बैलेट बॉक्स से कराए गए थे। 
उन्होंने कहा कि इस चुनाव में कांग्रेस का खाता तक नहीं खुला। 

केंद्रीय कर्मचारियों का 
महंगाई भत्ता 3 प्रतिशत 
बढ़ा, जुलाई से लागू
नई दिल्ली। केंद्र सरकार के 48 
लाख कर्मचारियों और 68 लाख 
पेंशनर्स की दिवाली थोड़ी और 
रोशन हो गई है। सरकार ने त्योहार 
से ठीक 10 दिन पहले उनके 
महंगाई भत्ते में 3% बढ़ोतरी कर 
दी है।

ताजा बढ़ोतरी के बाद 
कर्मचारियों और पेंशनर्स का 
महंगाई भत्ता यानी DA 63% 
हो जाएगा। सरकार इस पर ₹10 
हजार करोड़ खर्च करेगी। बुधवार 
28 अक्टूबर को कैबिनेट ने नई 
दरें 1 जुलाई, 2026 से लागू करने 
को मंजूरी दी है। पिछले महीनों का 
एरियर भी दिवाली से पहले खाते 
में भेजा जाएगा। अप्रैल में सरकार 
ने DA में 2% की बढ़ोतरी की थी। 
इसके साथ ही महंगाई भत्ता 60% 
पर पहुंच गया था। डीए बढ़ने से 
सैलरी में बढ़ोतरी बेसिक पे के 
आधार पर तय होती है।

SIR ने ये गड़बड़ी सुधारी; 
भाजपा का दिल्ली में मार्च
नई दिल्ली। भाजपा के राष्ट्रीय 
अध्यक्ष नितिन नवीन ने बुधवार 
को दिल्ली में कहा कि, SIR के 
जरिए वोटर्स लिस्ट में सुधार किया 
गया है। ऐसे मतदाता हैं जिनकी 
मौत हो चुकी है, लेकिन उनके 
नाम मतदाता सूची में बने हुए 
हैं। कुछ लोगों के नाम दो जगहों 
की मतदाता सूची में दर्ज हैं। ऐसे 
करोड़ों मतदाता हैं जिनके नाम एक 
से अधिक बार दर्ज हैं, जबकि कई 
अन्य लोगों का पता नहीं लगाया 
जा सकता। इसे ही ‘घोस्ट वोटर्स 
लिस्ट’ कहा जाता है।

वे (विपक्ष) चाहते थे कि 
ऐसी मतदाता सूची बनी रहे, ताकि 
उनके राजनीतिक हित पूरे होते रहें। 
लेकिन हम व्यवस्था को साफ 
करने में विश्वास रखने वाले लोग 
हैं। भाजपा ने दिल्ली में गौरी शंकर 
मंदिर से शुरू होकर टाउन हॉल तक 
करीब 500 मीटर लंबी पदयात्रा 

निकाली। नितिन नवीन के अलावा 
सीएम रेखा गुप्ता और अन्य नेता भी 
शामिल हुए। नितिन नवीन ने कहा, 
भगवान महावीर की इस पवित्र भूमि 
के सामने खड़े होकर हम इस यात्रा, 
इस पैदल मार्च की शुरुआत करने 
जा रहे हैं। हमारे मित्र और विपक्ष 
के कई साथी सोचते हैं कि भाजपा 
के कार्यकर्ता किस मिट्टी के बने हैं। 
वे सत्ता में रहते हुए भी सड़कों पर 
संघर्ष करते हैं और विपक्ष में रहते 
हुए भी सड़कों पर अपनी आवाज 
उठाते हैं। यही भाजपा कार्यकर्ता की 
पहचान है। दोस्तों, लोकतंत्र सुरक्षित 
हाथों में है। लोकतंत्र में लोगों का 
जो विश्वास है, वह नरेंद्र मोदी के 
साथ है। 

विपक्ष घोस्ट वोटर्स लिस्ट चाहता था: ताकि 
उनकी राजनीति चलती रहे: नितिन नवीन 

सुनवाई चीफ जस्टिस सूर्यकांत, जस्टिस जॉयमाल्या बागची 
और जस्टिस वी मोहना की बेंच में हुई। चुनाव आयोग की ओर 
से सीनियर एडवोकेट दामा शेषाद्रि नायडू ने पक्ष रखा। अन्य 
प्रमुख वकीलों में सीनियर एडवोकेट मनींदर सिंह और सॉलिसिटर 
जनरल तुषार मेहता भी शामिल रहे हैं। बेंच ने कहा, जो किसी 
वजह से अपना एन्यूमरेशन फॉर्म जमा नहीं कर सके। जिन लोगों 
के नाम पहले वोटर लिस्ट में थे और अब नहीं हैं, उन्हें ‘नए 
वोटर’ मानने के बजाय उनकी स्थिति के मुताबिक समाधान 
निकालें। बेंच ने कहा कि फॉर्म 6, 7 और 8 तय फॉर्मेट हैं। चुनाव 
आयोग इनमें बदलाव नहीं कर सकता। बेंच ने पूछा कि राष्ट्रीय 
राजधानी में निकट भविष्य में कोई चुनाव नहीं होने पर इतनी 
जल्दी (30 अक्टूबर) की समयसीमा क्यों रखी जा रही है। कोर्ट 
ने कहा, ‘नाम दोबारा दर्ज कराने के लिए कट-ऑफ तारीख तय 
न करें। चीफ जस्टिस ने कहा कि चुनाव आयोग को सिर्फ वोटरों 
के आवेदन का इंतजार नहीं करना चाहिए। आयोग को खुद वोटरों 
तक पहुंचने की कोशिश करनी चाहिए। इसके बाद चुनाव आयोग 
ने आवेदन जमा करने की समयसीमा बढ़ाने की इच्छा जताई है।

सुप्रीम कोर्ट में 6 बड़ी बातें, कहा- दिल्ली में चुनाव नहीं है, फिर जल्दी क्यों

जूम न्यूज } बीकानेर। जिला बॉक्सिंग संघ के तत्वावधान में 24 से 26 अक्टूबर तक ब्लॉसम बॉक्सिंग क्लब, जयपुर रोड पर आयोजित जिला स्तरीय एलीट पुरुष एवं महिला बॉक्सिंग प्रतियोगिता का समापन हुआ। प्रतियोगिता में जिले के मुक्केबाजों ने अपनी प्रतिभा और दमखम का 
प्रदर्शन किया। विजेता खिलाड़ियों को मेडल एवं पुरस्कार देकर सम्मानित किया गया। संघ अध्यक्ष मकबूल हुसैन सोढ़ा ने बताया कि विजेता महिला मुक्केबाज 30 अक्टूबर से 1 नवंबर तक चौमूं (जयपुर) में होने वाली राज्य स्तरीय प्रतियोगिता में भाग लेंगी। वहीं, पुरुष मुक्केबाज 12 
से 14 नवंबर तक बीकानेर में आयोजित राज्य स्तरीय प्रतियोगिता में जिले का प्रतिनिधित्व करेंगे। समापन समारोह में मुख्य अतिथि पूर्व सरपंच राजपाल कुल्हरी सहित भैरुरतन ओझा, प्रदीप सिंह शेखावत, शीशपाल सिंह शेखावत, बॉक्सिंग कोच मोहम्मद जावेद एवं भूपेश सिंह राठौड़ 

उपस्थित रहे। अतिथियों ने खिलाड़ियों का उत्साहवर्धन करते हुए बेहतर प्रदर्शन के लिए प्रेरित किया।

बीकानेर जिला स्तरीय बॉक्सिंग प्रतियोगिता संपन्न, विजेता मुक्केबाज सम्मानित

किशनगढ़ विधायक विकास चौधरी ने पत्नी 
नीलू चौधरी के साथ तिलोनिया में दिया वोट

जूम न्यूज } अजमेर 

किशनगढ़ विधायक विकास चौधरी ने पंचायत राज चुनाव के तहत 
अपने पैतृक गांव तिलोनिया में पत्नी नीलू चौधरी के साथ मतदान 
किया। दोनों ने गांव स्थित राजकीय उच्च माध्यमिक विद्यालय में अपने 
मताधिकार का प्रयोग किया। मतदान के दौरान विधायक चौधरी ने 
लोकतंत्र के इस महापर्व में भागीदारी निभाते हुए मतदाताओं को मतदान 
के प्रति जागरूक रहने का संदेश दिया। विकास चौधरी ने कहा कि गांव 
की मिट्टी, अपनापन और लोकतंत्र के प्रति निष्ठा का अनुभव हमेशा 
विशेष रहता है। प्रत्येक नागरिक का मतदान करना आवश्यक है, 
क्योंकि एक-एक वोट लोकतंत्र को मजबूत बनाने में महत्वपूर्ण भूमिका 
निभाता है। उन्होंने मतदान को लोकतांत्रिक व्यवस्था की मजबूती और 
बेहतर भविष्य के निर्माण का आधार बताया।

बुजुर्ग महिला ने पुलिस जांच पर उठाए 
सवाल, एसपी से निष्पक्ष जांच की मांग

जूम न्यूज } बीकानेर

गंगाशहर थाने में दर्ज एफआईआर संख्या 190/2026 के मामले में 
भीनासर निवासी दलित समाज की बुजुर्ग महिला और नगर निगम की 
सेवानिवृत्त सफाई कर्मचारी मोहनी देवी ने पुलिस अधीक्षक से न्याय 
की गुहार लगाई है। उन्होंने वर्तमान जांच अधिकारी को बदलकर किसी 
अन्य उच्चाधिकारी से निष्पक्ष जांच कराने और आरोपियों के खिलाफ 
कानूनी कार्रवाई की मांग की है। मोहनी देवी ने परिवाद में आरोप 

लगाया कि अनिल कुमार सैन ने बैंक से ऋण 
दिलाने के नाम पर उनकी पासबुक, चेकबुक, 
पैन कार्ड, आधार कार्ड और एटीएम कार्ड ले 
लिए। आरोप है कि उनके नाम पर विभिन्न 
बैंकों से ऋण करवाकर राशि का दुरुपयोग 
किया गया। उन्होंने एसबीआई खाते से उनकी 
जानकारी के बिना यूपीआई के जरिए दूसरे 
खाते में रकम ट्रांसफर करने का भी आरोप 

लगाया है। महिला के अनुसार, उनकी चेकबुक का दुरुपयोग कर 
10 लाख और 8 लाख रुपये के चेक से जुड़े मामले न्यायालय में 
प्रस्तुत किए गए हैं। उन्होंने यह भी आरोप लगाया कि अपने और दोनों 
पुत्रवधुओं के सोने-चांदी के आभूषण सुरक्षित रखने के लिए देने के 
बाद मांगने पर वापस नहीं लौटाए गए। मोहनी देवी का कहना है कि 
18 जुलाई 2026 को एफआईआर दर्ज होने के बावजूद अब तक 
अपेक्षित कार्रवाई नहीं हुई और उन पर राजीनामे का दबाव बनाया जा 
रहा है। उन्होंने पुलिस अधीक्षक से जांच किसी अन्य उच्चाधिकारी 
को सौंपने और सभी दस्तावेजों की निष्पक्ष जांच कराने की मांग की 
है। मामले में लगाए गए आरोपों की स्वतंत्र पुष्टि और पुलिस का पक्ष 
सामने आना शेष है।

आशीष कुलकर्णी बोले-राजस्थान में दुनिया 
की क्रिएटिव कैपिटल बनने की क्षमता

जूम न्यूज } जयपुर

अंतरराष्ट्रीय एनिमेशन दिवस के अवसर पर बुधवार को राजस्थान 
इंटरनेशनल सेंटर (आरआईसी) में राजस्थान एवीजीसी-एक्सआर 
समिट 2026 का आयोजन हुआ। इस दौरान समिट में कॉमिक्स, स्टोरी 
राईटिंग और एनिमेशन फिल्म निर्माण से जुड़ी मास्टरक्लास आयोजित 
की गईं राइजिंग एवीजीसी-एक्सआर एंड मीडिया एसोसिएशन (रामा 
राजस्थान) की ओर से आयोजित इस समिट में एनिमेशन, विजुअल 
इफेक्ट्स, गेमिंग और स्टूडेंट्स ने संभावनाओं पर चर्चा की।

ब्रीफ न्यूज

जूम न्यूज } जयपुर

विदेश से एमबीबीएस करने के 
बाद भारत में डॉक्टर बनने के लिए 
जरूरी एफएमजी स्क्रीनिंग परीक्षा 
में तीन बार फेल हुए युवक ने 22 
लाख रुपए देकर फर्जी सर्टिफिकेट 
खरीद लिया। इसी के आधार 
पर दौसा के सरकारी मेडिकल 
कॉलेज में इंटर्नशिप भी शुरू कर 
दी। एसओजी ने फर्जी एफएमजी 
सर्टिफिकेट मामले में आरोपी 
राकेश कुमार यादव (32) निवासी 
बानसूर, कोटपूतली-बहरोड़ को 
गिरफ्तार किया है। आरोपी ने 2011 
में 12वीं करने के बाद जयपुर से 
चार साल का जीएनएम नर्सिंग 
कोर्स किया था। इसके बाद 2017 
में एमबीबीएस करने ताजिकिस्तान 
गया और 2022 में भारत लौटा।

एसओजी की जांच के अनुसार, 
राकेश यादव ने दिसंबर 2022, 
जून 2023 और दिसंबर 2023 
में एफएमजी स्क्रीनिंग परीक्षा दी, 
लेकिन तीनों बार फेल हो गया। 
इसके बाद उसने अलवर के नफीस 
खान और दौसा के शुभम गुर्जर से 
22 लाख रुपए में फर्जी एफएमजी 
सर्टिफिकेट बनवाया। इसी प्रमाण 
पत्र के आधार पर दौसा के पं. नवल 
किशोर शर्मा राजकीय मेडिकल 
कॉलेज में इंटर्नशिप हासिल कर ली। 
हालांकि, एसओजी की कार्रवाई की 
भनक लगते ही वह फरार हो गया।

एसओजी के डीआईजी भुवन 
भूषण यादव और अनुसंधान 
अधिकारी जितेन्द्र नावरिया के 

नेतृत्व में आरोपी राकेश को 26 
अक्टूबर 2026 को गिरफ्तार किया 
गया। पुलिस अधीक्षक सतनाम सिंह 
ने बताया कि फर्जी सर्टिफिकेट 
मामले में अब तक 100 से अधिक 
लोगों को चिह्नित किया गया है। 
मुख्य सरगना भानाराम माली और 
राजस्थान मेडिकल काउंसिल 
(आरएमसी) के तत्कालीन 
रजिस्ट्रार डॉ. राजेश शर्मा सहित 37 
आरोपी पहले ही गिरफ्तार हो चुके 
हैं। राकेश की गिरफ्तारी के साथ यह 
संख्या 38 हो गई है।

एसओजी की जांच में 
सामने आया कि गिरोह विदेश 
से एमबीबीएस कर लौटे और 
एफएमजी परीक्षा में फेल हुए छात्रों 
से प्रति व्यक्ति 20 से 30 लाख रुपए 
लेकर फर्जी सर्टिफिकेट उपलब्ध 
कराता था। आरोप है कि आरएमसी 
के भ्रष्ट अधिकारियों की मिलीभगत 
से इन छात्रों को राजस्थान के 
अस्पतालों में इंटर्नशिप भी दिलवाई 
जाती थी। पुलिस अब फरार नफीस 
खान की तलाश कर रही है, जिसने 
खुद भी फर्जी सर्टिफिकेट के आधार 
पर इंटर्नशिप की थी।

विदेश से डॉक्टरी पढ़ कर आया: FMG 
परीक्षा में 3 बार फेल हुआ तो 22 लाख 
में बनवा लिया फर्जी सर्टिफिकेटजूम न्यूज } जयपुर

देश के प्रथम एवं अग्रणी पत्रकार 
संगठनों में शामिल इंडियन 
फेडरेशन ऑफ वर्किंग जर्नलिस्ट्स 
(आईएफडब्ल्यूजे) के 76वें 
स्थापना दिवस पर बुधवार को 
जयपुर का ऐतिहासिक शहीद 
स्मारक एक बार फिर पत्रकारों की 
एकजुटता, संघर्ष और अधिकारों 
की आवाज का साक्षी बना। प्रदेश 
के विभिन्न जिलों से पहुंचे पत्रकारों 
ने संगठन के स्थापना दिवस पर 
पत्रकार सुरक्षा कानून लागू करने, 
पत्रकारों की आजीविका की रक्षा 
करने तथा वर्षों से लंबित मांगों 

का समाधान करने की पुरजोर मांग 
उठाई। कार्यक्रम की शुरुआत दिवंगत 
पत्रकार साथियों को दो मिनट का 
मौन रखकर श्रद्धांजलि अर्पित करने 

के साथ हुई। विशेष रूप से संगठन 
के प्रदेश सचिव एवं बाड़मेर के 
वरिष्ठ पत्रकार प्रवीण बोथरा के 
25 अक्टूबर को हुए आकस्मिक 

निधन पर गहरा शोक व्यक्त किया 
गया। वक्ताओं ने कहा कि बोथरा 
का असमय निधन संगठन और 
पत्रकारिता जगत के लिए अपूरणीय 
क्षति है। पत्रकारों के अधिकारों एवं 
संगठन की मजबूती के लिए उनका 
समर्पण सदैव स्मरणीय रहेगा।

कार्यक्रम के पश्चात 
आईएफडब्ल्यूजे के प्रदेशाध्यक्ष 
उपेंद्र सिंह राठौड़ के नेतृत्व में संगठन 
के उच्चस्तरीय प्रतिनिधिमंडल ने 
राजस्थान राज्य वित्त आयोग के 
अध्यक्ष अरुण चतुर्वेदी से मुलाकात 
कर पत्रकार सुरक्षा कानून लागू 
करने एवं पत्रकारों की लंबित मांगों 
के समाधान को लेकर ज्ञापन सौंपा।

शहीद स्मारक पर पत्रकारों ने दिखाई एकजुटता: सुरक्षा कानून 
की मांग को लेकर राज्य वित्त आयोग के अध्यक्ष को सौंपा ज्ञापन

जूम न्यूज } जयपुर

राजस्थान हाईकोर्ट ने मेडिकल 
एजुकेशन विभाग की असिस्टेंट 
प्रोफेसर भर्ती-2021 का रास्ता 
साफ कर दिया है। जस्टिस इंद्रजीत 
सिंह और जस्टिस संदीप तनेजा की 
खंडपीठ ने सरकार और RPSC 
की अपील को स्वीकार करते हुए 
एकलपीठ के भर्ती परिणाम कैंसिल 
करने के आदेश को रद्द कर दिया। 
एकलपीठ ने डॉ. रचिता माथुर 
की याचिका स्वीकार करते हुए 
असिस्टेंट प्रोफेसर भर्ती के परिणाम 
को 10 जनवरी 2025 के आदेश 
से रद्द करते हुए संशोधित नियमों 
के तहत फिर से जारी करने के 

लिए कहा था। इसके चलते पूरी 
भर्ती प्रक्रिया अटक गई थी। इस पर 
सरकार और RPSC ने एकलपीठ 
के आदेश के खिलाफ अपील करते 
हुए कहा था कि भर्ती प्रक्रिया शुरू 
होने के बाद नियमों में संशोधन 
हुआ है। ऐसे में संशोधित नियमों को 
पुरानी भर्ती (बैकडेट) में लागू नहीं 
किया जा सकता है।

राज्य सरकार की ओर से पैरवी 
करने वाले अतिरिक्त महाधिवक्ता 
विज्ञान शाह ने बताया- खंडपीठ के 
इस आदेश से मेडिकल एजुकेशन 
की असिस्टेंट प्रोफेसर भर्ती-2021 
और असिस्टेंट प्रोफेसर भर्ती-
2025 का रास्ता खुल गया है। 
अब RPSC इन दोनों भर्तियों में 

नियुक्तियां दे सकेंगी। उन्होंने बताया 
कि एकलपीठ के आदेश के बाद 
साल 2021 में निकाले गए 397 
पदों पर नियुक्तियां अटकी हुई थी। 
इन पदों पर नियुक्ति नहीं होने से 
आयोग साल 2025 में 450 पदों 
पर निकाली गई असिस्टेंट प्रोफेसर 
भर्ती के पदों पर भी नियुक्तियां नहीं 
दे रहा था। आयोग का कहना है 
कि कई अभ्यर्थी ऐसे थे, जिन्होंने 
दोनों भर्ती परीक्षाएं दी थी। ऐसे में 
अगर बाद वाली भर्ती में किसी को 
नियुक्ति दे दी जाती और उसका 
चयन पहले वाली भर्ती में भी हुआ 
है तो इससे सीनियरिटी सहित कई 
विवाद उत्पन्न हो जाते। अब दोनों 
भर्तियों में नियुक्ति का रास्ता साफ 

हो गया है।
दरअसल, विवाद 27 नवंबर 

2021 को जारी असिस्टेंट प्रोफेसर 
भर्ती विज्ञापन से जुड़ा था। इस भर्ती 
के तहत मेडिकल एजुकेशन विभाग 
में 43 विषयों के 397 असिस्टेंट 
प्रोफेसर की नियुक्तियां होनी थी। 
डॉ. रचिता माथुर ने स्किन एंड 
वीडी विषय में असिस्टेंट प्रोफेसर 
पद के लिए आवेदन किया था। 
इस विषय में केवल 3 पद पर 
भर्ती निकली थी। RPSC ने ज्यादा 
आवेदन मिलने के कारण 6 मई 
2022 को स्क्रीनिंग टेस्ट किया 
था। आयोग की 10 मई 2022 की 
बैठक में चयन के लिए स्क्रीनिंग 
टेस्ट को 40, एकेडमिक अंकों 

के लिए 20 और इंटरव्यू को 40 
फीसदी वेटेज देने का निर्णय लिया 
था। इसी बीच राजस्थान सरकार 
ने 23 मई 2022 को नियमों में 
संशोधन किया। संशोधित नियम 
19 के अनुसार- चयन में इंटरव्यू 
के अंक कुल अंकों के 10 प्रतिशत 
से अधिक नहीं हो सकते थे। डॉ. 
माथुर का तर्क था कि भर्ती प्रक्रिया 
पूरी नहीं हुई थी, इसलिए नए नियमों 
के अनुसार चयन होना चाहिए। 
उन्होंने इंटरव्यू में 40 फीसदी वेटेज 
देने को चुनौती दी थी। डिविजन 
बेंच ने कहा- 23 मई 2022 को 
अधिसूचित संशोधित नियम उसी 
दिन से लागू हुए थे। इनमें पुराने 
मामलों पर पूर्वव्यापी प्रभाव देने 

का प्रावधान नहीं था। ऐसे में 
नवंबर 2021 में शुरू हुई भर्ती पर 
इंटरव्यू के अधिकतम 10 प्रतिशत 
अंक वाला नया नियम लागू नहीं 
किया जा सकता है। खंडपीठ ने 
कहा- इंटरव्यू के लिए कितने अंक 
निर्धारित किए जाएं। यह संबंधित 
सेवा की जरूरतों और विशेषज्ञों के 
आकलन पर निर्भर करता है। कोर्ट 
ने सुप्रीम कोर्ट के पुराने फैसलों 
का हवाला देते हुए कहा कि सभी 
भर्तियों के लिए इंटरव्यू के अंकों 
का एक ही निश्चित अनुपात तय 
नहीं किया जा सकता है। इसलिए 
केवल 40 प्रतिशत वेटेज होने के 
आधार पर चयन प्रक्रिया को गलत 
नहीं ठहराया जा सकता है। 

हाईकोर्ट ने पलटा सिंगल बेंच का फैसला: असिस्टेंट प्रोफेसर भर्ती-2021 का 
रिजल्ट कैंसिल करने का आदेश रद्द, अब 847 पदों पर हो सकेगी नियुक्तियां

जूम न्यूज } जयपुर

जयपुर में इन दिनों बॉलीवुड सितारों 
की आवाजाही लगातार बनी हुई 
है। बुधवार को 
बॉलीवुड एक्ट्रेस 
नोरा फतेही मुंबई 
में एक इवेंट 
में हिस्सा लेने 
के बाद वापस 
जयपुर लौट 
आईं। नोरा फतेही 
जयपुर एयरपोर्ट पर कूल अंदाज 
में नजर आईं। एयरपोर्ट से बाहर 
निकलते समय उनके साथ सख्त 
सुरक्षा व्यवस्था रही। नोरा ज्यादा 
देर रुके बिना सीधे अपनी गाड़ी तक 
पहुंचीं और वहां से होटल के लिए 
रवाना हो गईं। वहीं एक्ट्रेस संगीता 
बिजलानी एक इवेंट में शामिल होने 
पहुंचीं और पंजाबी सिंगर सुखबीर 
सिंह भी एयरपोर्ट पर नजर आए। 
ऑस्ट्रिया के विदेश मंत्री बीआटे 
माइनल-रीसिंगर भी देर रात जयपुर 
पहुंची। वे अभी भारत दौरे पर है।

नोरा इन दिनों वेब सीरीज ‘द 
रॉयल्स’ के दूसरे सीजन की शूटिंग 
के सिलसिले में जयपुर में हैं। मुंबई 
में इवेंट में शामिल होने के बाद 
उन्होंने फिर से शूटिंग शेड्यूल जॉइन 

किया है। सीरीज की शूटिंग इन दिनों 
तेजी से आगे बढ़ाई जा रही है। 
इसमें अभिनेता ईशान खट्टर मुख्य 

भूमिका में हैं। जयपुर और आसपास 
की हेरिटेज लोकेशंस पर सीरीज के 
अहम दृश्य फिल्माए जा रहे हैं।

‘द रॉयल्स’ की शूटिंग के लिए जयपुर आई 
नोरा फतेही; सिंगर सुखबीर भी आए नजर

जूम न्यूज } जयपुर

जयपुर में 30 सितंबर की रात लूट 
के इरादे से युवक पर जानलेवा 
हमला के तीन इनामी बदमाशों 
को मालवीय नगर थाना पुलिस ने 
गिरफ्तार कर लिया। आरोपियों ने 
बाइक से घर लौट रहे युवक की 
मोटरसाइकिल को टक्कर मारकर 
गिरा दिया था। इसके बाद डंडों और 
सरियों से मारपीट कर उसका बैग 
लूटकर फरार हो गए थे। हमले में 

युवक गंभीर घायल हो गया था। 
उसके एक हाथ में फ्रैक्चर हुआ, 
जबकि एक आंख की रोशनी भी 
चली गई। डीसीपी ईस्ट रंजीता शर्मा 
ने बताया- पुलिस टीम ने तकनीकी 
संसाधनों और मुखबिर की मदद से 
मामले का खुलासा किया।

सांगानेर के प्रताप नगर निवासी 
राहुल अरोड़ा ने 1 अक्टूबर को 
मालवीय नगर थाने में रिपोर्ट दर्ज 
करवाई थी। इसमें बताया था कि 
मेरा भाई सचिन अरोड़ा 30 सितंबर 

की रात करीब 12 बजे ऑफिस की 
क्लोजिंग के बाद मोटरसाइकिल से 
जगतपुरा स्थित घर जा रहा था। इसी 
दौरान प्रधान मार्ग पर बदमाशों ने 
उसकी मोटरसाइकिल को टक्कर 
मारकर गिरा दिया।  आरोपी मुबारक 
अली (19) निवासी श्रीरामपुरी 
कॉलोनी झोटवाड़ा, नितिन कुमार 
उर्फ छोटू (21) निवासी श्याम 
वाटिका बिंदायका और कुलदीप 
मीना उर्फ गोलू (23) निवासी 
हसनपुरा-ए हैं।

जयपुर में लूट-जानलेवा हमले के तीन आरोपी गिरफ्तार

नाबालिग से गैंगरेप  
के चार आरोपी बरी
जयपुर। राजस्थान हाईकोर्ट ने 
नाबालिग का किडनैप और गैंगरेप 
के मामले में चार आरोपियों की 
सजा रद्द कर बरी कर दिया है। 
जस्टिस महेंद्र कुमार गोयल और 
जस्टिस भुवन गोयल की खंडपीठ 
ने यह फैसला सुनाया।

अलवर की पॉक्सो कोर्ट ने 2 
जून 2023 को चारों को अंतिम 
सांस तक जेल की सजा सुनाई थी। 
आरोपियों ने इस फैसले को हाईकोर्ट 
में चुनौती दी थी। हाईकोर्ट ने मामले 
में जांच अधिकारी अंजलि अजीत 
जोतवाल और पूरी पुलिस टीम पर 
गंभीर टिप्पणी करते हुए कहा कि 
पुलिस ने इस संवेदनशील मामले 
की इन्वेस्टिगेशन बेहद लापरवाही 
और गैर-जिम्मेदाराना तरीके से की।

स्काउट-गाइड कैंप के दौरान बालिका 
सुरक्षा एवं यातायात जागरूकता कार्यक्रम 

जूम न्यूज } चूरू

डॉ. जाकिर हुसैन सीनियर सेकेंडरी स्कूल में आयोजित स्काउट-गाइड 
कैंप के तहत बालिका सुरक्षा एवं यातायात जागरूकता कार्यक्रम हुआ। 
राजकीय लोहिया कॉलेज की प्राचार्य डॉ. मंजू शर्मा ने ध्वजारोहण 
कर कार्यक्रम का शुभारंभ किया। कार्यक्रम में राजस्थान पुलिस की 
कालिका पेट्रोलिंग यूनिट की टीम लीडर मंजू और कृष्णा ने विद्यार्थियों 
को बालिका सुरक्षा, सतर्कता, आत्मविश्वास, सुरक्षित व्यवहार और 
यातायात नियमों की जानकारी दी। उन्होंने किसी भी विपरीत परिस्थिति 
में समझदारी से काम लेने और यातायात नियमों का जिम्मेदारी से 
पालन करने के लिए प्रेरित किया। स्थानीय संघ सचिव ओमप्रकाश 
खींवासरिया ने अतिथियों और पुलिस टीम का आभार व्यक्त करते हुए 
कहा कि ऐसे कार्यक्रम विद्यार्थियों में सुरक्षा के प्रति जागरूकता बढ़ाते 
हैं। इस अवसर पर विद्यालय प्राचार्य आवेश कुरैशी, सदर थाना चूरू 
के हेड कांस्टेबल सुभाष कुमार, कांस्टेबल राकेश कुमार व अनिल 
कुमार तथा जलदाय विभाग के अयूब खान मौजूद रहे।

श्रुति व्यास को विधि विषय में  
पीएचडी की उपाधि

जूम न्यूज } बीकानेर

श्रुति व्यास को टांटिया विश्वविद्यालय, श्रीगंगानगर की ओर से विधि 
विषय में पीएचडी की उपाधि प्रदान की गई है। उन्होंने फैकल्टी ऑफ 
लॉ के डीन डॉ. सौरभ गर्ग के निर्देशन में “साइबर सुरक्षा और डेटा 

संरक्षण: भारत में कृत्रिम बुद्धिमत्ता के 
विशेष संदर्भ में न्यायिक प्रवृत्तियां” 
विषय पर शोध कार्य पूरा किया। शोध 
में भारत में साइबर सुरक्षा, डेटा संरक्षण 
और कृत्रिम बुद्धिमत्ता से जुड़ी न्यायिक 
प्रवृत्तियों एवं कानूनी चुनौतियों का 
विश्लेषण किया गया। इसमें साइबर 
अपराध, व्यक्तिगत डेटा की सुरक्षा, 
निजता के अधिकार और एआई के 
बढ़ते उपयोग से उत्पन्न कानूनी मुद्दों 

का अध्ययन किया गया। शोध में डिजिटल तकनीक के विकास 
के बीच नागरिकों के मौलिक अधिकारों, व्यक्तिगत गोपनीयता और 
डेटा की सुरक्षा सुनिश्चित करने के लिए प्रभावी कानूनी व्यवस्था की 
आवश्यकता पर भी प्रकाश डाला गया है।

रेलवे: नवम्बर में 47 जोड़ी ट्रेनों में  
बढ़ेंगे 137 अतिरिक्त डिब्बे

जूम न्यूज } बीकानेर

रेलवे की ओर से नवम्बर में अतिरिक्त यात्रीभार को देखते हुए 
47 जोड़ी रेलसेवाओं में विभिन्न श्रेणियों के कुल 137 अतिरिक्त 
डिब्बे अस्थायी रूप से लगाए जाएंगे। उत्तर पश्चिम रेलवे के मुख्य 

जनसंपर्क अधिकारी अमित सुदर्शन के 
अनुसार, यात्रियों की सुविधा के लिए एसी, 
शयनयान और साधारण श्रेणी के डिब्बों 
में बढ़ोतरी की जा रही है। इस व्यवस्था 
के तहत बीकानेर-बांद्रा टर्मिनस साप्ताहिक 
रेलसेवा में 4 से 25 नवम्बर तक एक 
शयनयान और एक थर्ड एसी डिब्बा 
तथा बीकानेर-साईनगर शिर्डी साप्ताहिक 
स्पेशल में निर्धारित नवम्बर तिथियों पर 

एक शयनयान और एक थर्ड एसी डिब्बा अतिरिक्त लगाया जाएगा। 
इसके अलावा बीकानेर-दिल्ली सराय रेलसेवा में भी एक थर्ड एसी, 
एक शयनयान और एक साधारण श्रेणी का डिब्बा बढ़ाया जाएगा। 
रेलवे के अनुसार, अतिरिक्त डिब्बे निर्धारित तिथियों तक अस्थायी रूप 
से लगाए जाएंगे। इससे यात्रियों को अधिक बर्थ उपलब्ध होंगी और 
यात्रा में सुविधा मिलेगी।

ब्रीफ न्यूज

SIR पर अलका लांबा के दावे 
को राखी राठौड़ ने दी चुनौती

बोलीं- 13 करोड़ में से एक 
पीड़ित तो सामने लाएं

जूम न्यूज } जयपुर

देशभर में मतदाता सूची के विशेष गहन 
पुनरीक्षण (SIR) को लेकर सियासी 
बयानबाजी तेज हो गई है। कांग्रेस की 1 नवंबर 
को दिल्ली में प्रस्तावित रैली से पहले महिला 
कांग्रेस की राष्ट्रीय अध्यक्ष अलका लांबा ने 
SIR के तहत 13 करोड़ मतदाताओं के नाम 
काटे जाने का दावा किया। इस पर भाजपा 
महिला मोर्चा की प्रदेश अध्यक्ष राखी राठौड़ 
ने सवाल उठाते हुए कांग्रेस से अपने दावे के 
समर्थन में तथ्य पेश करने को कहा। 

बुधवार को भाजपा मुख्यालय में मीडिया 
से बातचीत के दौरान राखी राठौड़ ने कहा 
कि यदि कांग्रेस का दावा है कि बड़ी संख्या 
में मतदाताओं के नाम हटाए गए हैं, तो पार्टी 
कम से कम एक प्रभावित व्यक्ति को सामने 
लाकर उसकी परेशानी बताए। उन्होंने कहा कि 

लोकतंत्र की रक्षा सभी राजनीतिक दलों और 
नागरिकों की जिम्मेदारी है तथा जनता के सामने 
आरोप तथ्यों के साथ रखे जाने चाहिए। राखी 
राठौड़ ने कांग्रेस की 1 नवंबर की दिल्ली रैली 
पर भी निशाना साधा। उन्होंने दावा किया कि 
पार्टी को अपेक्षित जनसमर्थन मिलने को लेकर 
आशंका है। जयपुर में हालिया विरोध प्रदर्शन 
का जिक्र करते हुए उन्होंने कहा कि SIR से 
प्रभावित मतदाताओं को अपनी समस्याएं 
सामने रखनी चाहिए। उन्होंने मतदाताओं से 
नाम हटने की स्थिति में संबंधित निर्वाचन तंत्र 
के समक्ष उपलब्ध शिकायत प्रक्रिया का उपयोग 
करने की अपील भी की।

वार्ड 45 के आनंदम में कोटड़ी वाली सती माता 
का मंगल पाठ, भजनों से भावविभोर हुए श्रद्धालु

जूम न्यूज } सुजानगढ़

अग्रसेन भवन के पीछे वार्ड नंबर 45 
स्थित आनंदम में कोटड़ी वाली सती 
माता का मंगल पाठ श्रद्धा एवं भक्तिभाव 
के साथ आयोजित हुआ। कार्यक्रम में 
बड़ी संख्या में श्रद्धालुओं ने भाग लेकर 
माता के प्रति अपनी आस्था प्रकट 
की। संगीतमय मंगल पाठ और मधुर 
भजनों से पूरा वातावरण भक्तिमय हो 
गया। कार्यक्रम के मुख्य आयोजक 
बनवारीलाल एवं सीतादेवी कुल्थिया 
रहे। मंगल पाठ वाचक मेहुल शर्मा, 
विजय कुमार सोनी एवं दिनेश सणखत 
ने संगीतमय प्रस्तुति के साथ मंगल पाठ 
किया। इस दौरान प्रस्तुत मधुर भजनों ने 
उपस्थित श्रद्धालुओं को भावविभोर कर 
दिया। श्रद्धालु भक्ति रस में डूबकर माता 
की महिमा का गुणगान करते नजर आए।

माता के चुनड़ी एवं श्रृंगार अर्पण 
के कार्यक्रम में देवेंद्र, राखी कुल्थिया, 

नीतू देवी सणखत एवं भानुप्रिया सोनी 
ने श्रद्धापूर्वक भाग लिया। वहीं, कार्यक्रम 
की व्यवस्थाओं में महेंद्र, नरेंद्र, सरिता 
कुल्थिया, कांता कुल्थिया एवं सुमन 
सुनालिया ने सहयोग प्रदान किया। 
इस धार्मिक आयोजन में मुरारीलाल, 
सांवरमल, जगदीशप्रसाद, माया 
कुल्थिया, बिंदु देवी, ज्योति देवी, कोमल, 

गायत्री देवी एवं विकास सणखत सहित 
बड़ी संख्या में श्रद्धालु उपस्थित रहे। 
मंगल पाठ के दौरान श्रद्धा, भक्ति और 
उल्लास का माहौल बना रहा। आयोजन 
के माध्यम से श्रद्धालुओं ने माता के प्रति 
अपनी आस्था व्यक्त करते हुए सुख-
समृद्धि एवं परिवार की खुशहाली की 
कामना की।

जूम न्यूज } बीकानेर( जिला कबड्डी संघ के तत्वावधान में कैप्टन चंद्र चौधरी कबड्डी ग्राउंड में आयोजित जिला स्तरीय सब-जूनियर कबड्डी प्रतियोगिता में जिले की 24 टीमों के करीब 350 बालक-बालिका खिलाड़ी भाग ले रहे हैं। 26 से 28 अक्टूबर तक आयोजित प्रतियोगिता के सेमीफाइनल मुकाबले 
मंगलवार को खेले गए। फाइनल मुकाबले 28 अक्टूबर को सुबह होंगे। जिला कबड्डी संघ के अध्यक्ष महेंद्र कुमार व्यास ने बताया कि प्रतियोगिता का उद्देश्य जिले की उभरती खेल प्रतिभाओं को मंच प्रदान करना और कबड्डी को बढ़ावा देना है। प्रतियोगिता के दौरान आर्मी के लेफ्टिनेंट कर्नल प्रेमसुख गोदारा, 

पूर्व सरपंच राजपाल कुल्हरी, संघ के चेयरमैन राजेंद्र सिंह राठौड़ और खेलो इंडिया के टेक्निकल ऑफिशियल इंद्रपाल सिंह सहित अन्य अतिथियों ने खिलाड़ियों का उत्साहवर्धन किया।

जिला स्तरीय सब-जूनियर कबड्डी प्रतियोगिता में 24 टीमों ने लिया भाग

बीकानेर-बांद्रा 
और बीकानेर-
शिर्डी सहित कई 

रेलसेवाओं में 
बढ़ेंगी बर्थ

जूम न्यूज } जयपुर

कांग्रेस की 1 नवंबर को दिल्ली के 
रामलीला मैदान में प्रस्तावित ‘वोट 
चोरी’ विरोधी महारैली को लेकर 
सियासत तेज हो गई है। महिला 
कांग्रेस की राष्ट्रीय अध्यक्ष अलका 
लांबा ने केंद्रीय गृह मंत्री अमित 
शाह पर रैली को असफल करने की 
साजिश रचने का आरोप लगाया। 
उन्होंने दावा किया कि इंडिया 
गठबंधन की रैली में 10 लाख लोगों 
को जुटाने का लक्ष्य रखा गया है।

बुधवार को जयपुर स्थित 
प्रदेश कांग्रेस मुख्यालय में मीडिया 
से बातचीत में लांबा ने कहा कि 
अमित शाह हाल ही में दिल्ली 
पुलिस मुख्यालय गए थे और पुलिस 
आयुक्त सहित वरिष्ठ अधिकारियों 
से मिले थे। उन्होंने आशंका जताई 

कि अधिकारियों को दिल्ली आने 
वाली भीड़ रोकने के निर्देश दिए 
गए होंगे। हालांकि, इस आरोप के 
समर्थन में कोई स्वतंत्र पुष्टि सामने 

नहीं आई है।
लांबा ने 12 अक्टूबर को जंतर-

मंतर पर प्रस्तावित युवा आंदोलन 
का जिक्र करते हुए आरोप लगाया 

कि उस समय दिल्ली में 56 मेट्रो 
स्टेशन बंद किए गए और कई ट्रेनें 
रद्द हुईं। उन्होंने व्यापारियों को हुए 
कथित नुकसान की भरपाई की 

मांग भी की। उनका कहना था कि 
व्यापारी रैली का विरोध नहीं, बल्कि 
समर्थन कर रहे हैं, क्योंकि इससे 
होटल, टैक्सी, ढाबे और बाजारों के 
कारोबार को फायदा मिल सकता है। 
महिला कांग्रेस ने रैली में 50 हजार 
कार्यकर्ताओं को शामिल करने का 
लक्ष्य रखा है।
ज्ञानेश कुमार के इस्तीफे 
तक आंदोलन जारी 
रखने का ऐलान
अलका लांबा ने मुख्य चुनाव 
आयुक्त ज्ञानेश कुमार के इस्तीफे 
की मांग दोहराते हुए कहा कि जब 
तक वे पद से इस्तीफा नहीं देते, 
आंदोलन जारी रहेगा। उन्होंने दावा 
किया कि यदि 30 अक्टूबर तक 
इस्तीफा हो जाता है तो रैली स्थगित 
की जा सकती है। लांबा ने SIR को 

मतदाता सूची में कथित गड़बड़ियों 
से जोड़ते हुए इसका विरोध जारी 
रखने की बात कही।

उन्होंने कांग्रेस की प्रमुख मांगों 
में मुख्य चुनाव आयुक्त के इस्तीफे 
और उनके खिलाफ कार्रवाई, 
चुनावों में बैलेट पेपर की वापसी 
तथा चुनाव आयुक्त की नियुक्ति 
की पुरानी प्रक्रिया बहाल करने को 
शामिल किया। लांबा ने 2029 का 
लोकसभा चुनाव बैलेट पेपर से 
कराने की मांग भी की और आरोप 
लगाया कि मतदाता सूची से बड़ी 
संख्या में नाम हटाए गए हैं। लांबा 
ने मणिपुर की स्थिति, भारत-चीन 
सीमा और केंद्र सरकार की नीतियों 
को लेकर भी सवाल उठाए। उनके 
इन बयानों पर केंद्र सरकार और 
भाजपा की ओर से प्रतिक्रिया सामने 
आना बाकी है।

अलका लांबा का आरोप- अमित शाह रैली में भीड़ रोकने 
की साजिश कर रहे, 10 लाख लोगों के जुटने का लक्ष्य

जूम न्यूज } नई दिल्ली

लोकसभा अध्यक्ष ओम बिरला 
ने कहा कि लोकतंत्र में विचारों 
और दृष्टिकोणों में मतभेद होना 
स्वाभाविक है, लेकिन असहमति 
व्यक्त करते समय आपसी सम्मान 
और गरिमा बनाए रखना आवश्यक 
है। उन्होंने कहा कि संत कबीर की 
शिक्षाएं आज भी समाज को करुणा, 
समानता, सामाजिक समरसता 
और नैतिक आचरण का संदेश 
देती हैं। उत्तर प्रदेश के लखीमपुर 
खीरी स्थित कबीरधाम आश्रम में 
आयोजित संत कबीर महोत्सव एवं 
कबीर स्मृति भवन के शिलान्यास 
समारोह को संबोधित करते हुए 
बिरला ने कहा कि संत कबीर ने 
अपने दोहों के माध्यम से समाज 
को सत्य, समानता और सदाचार 
का मार्ग दिखाया। उन्होंने जातिगत 

भेदभाव, धार्मिक मतभेदों और 
सामाजिक कुरीतियों को चुनौती देते 
हुए समाज को बांटने वाली दीवारों 
को तोड़ने का प्रयास किया।

लोकसभा अध्यक्ष ने 
आत्मचिंतन के महत्व पर जोर देते 

हुए संत कबीर के प्रसिद्ध दोहे, “बुरा 
जो देखन मैं चला, बुरा न मिलिया 
कोय; जो दिल खोजा आपना, 
मुझसे बुरा न कोय” का उल्लेख 
किया। उन्होंने कहा कि दूसरों में 
कमियां खोजने के बजाय व्यक्ति 

को अपने आचरण और कमियों पर 
विचार करना चाहिए। आत्मचिंतन 
से विवेक, विनम्रता और दूसरों के 
प्रति संवेदनशीलता विकसित होती 
है। बिरला ने कहा कि किसी व्यक्ति 
को उसके पद या प्रतिष्ठा से नहीं, 

बल्कि उसके कर्मों और समाज के 
प्रति योगदान से याद किया जाता है। 
संत कबीर का सादगीपूर्ण जीवन, 
निःस्वार्थ सेवा और जनकल्याण का 
संदेश आज भी प्रासंगिक है। उन्होंने 
विश्वास जताया कि कबीर स्मृति 

भवन संत कबीर की शिक्षाओं को 
जन-जन तक पहुंचाने और नई पीढ़ी 
को उनके आदर्शों से प्रेरित करने में 
महत्वपूर्ण भूमिका निभाएगा।

इस अवसर पर बिरला ने संत 
असंग देव जी महाराज के समाज 
सेवा और संत कबीर की शिक्षाओं 
के प्रचार-प्रसार में योगदान की 
सराहना की। उन्होंने कहा कि संतों 
का त्याग, अनुशासन और निःस्वार्थ 
समर्पण समाज को आध्यात्मिक 
शक्ति प्रदान करता है। उन्होंने लोगों 
से संत कबीर की शिक्षाओं को जीवन 
में अपनाने, वाणी में संयम रखने, 
आत्मचिंतन करने और समाज में 
सकारात्मक बदलाव लाने का आह्वान 
किया। कार्यक्रम में उत्तर प्रदेश के 
उपमुख्यमंत्री केशव प्रसाद मौर्य, संत 
असंग देव जी महाराज, जनप्रतिनिधि, 
संतगण तथा बड़ी संख्या में संत 
कबीर के अनुयायी उपस्थित रहे।

लोकतंत्र में असहमति के बावजूद आपसी सम्मान जरूरी : ओम बिरला
लखीमपुर खीरी में संत कबीर महोत्सव को किया संबोधित, कबीर स्मृति भवन का शिलान्यास समारोह आयोजित

चिंतामणि पार्श्वनाथ जैन मंदिर में 
निर्वाण कल्याणक महोत्सव 10 को

जूम न्यूज } जोधपुर

गुरुओं का तालाब स्थित श्री चिंतामणि पार्श्वनाथ जैन मंदिर में 
भगवान महावीर स्वामी के निर्वाण कल्याणक और प्रथम गणधर 
गौतम स्वामी के केवलज्ञान प्राप्ति के उपलक्ष्य में 10 नवंबर को 
महोत्सव मनाया जाएगा। मंदिर ट्रस्टी ओमप्रकाश चोपड़ा ने बताया 
कि सुबह 5:30 बजे लाभार्थी परिवार मंदिर का प्रथम द्वार खोलेगा। 

इसके बाद विधि-विधान से निर्वाण 
लड्डू चढ़ाया जाएगा। साध्वी 
र|माला, साध्वी मुक्तिमाला और 
साध्वी दिव्यर|माला के सानिध्य 
में गौतम रास का वाचन और 
श्रद्धालुओं की सुख-समृद्धि के 
लिए महामांगलिक होगा। मंदिर में 
विशेष रोशनी भी की जाएगी। यहां 
प्रतिदिन सुबह 9 से 10 बजे तक 
धर्म चर्चा होती है। राजेंद्र भवन में 
आज मनेगा द्विशताब्दी समारोह| 

त्रिस्तुतिक संघ के पुनरुद्धारक राजेंद्र सूरीश्वर म.सा. की 200वीं 
जन्म द्विशताब्दी के उपलक्ष्य में गुरुवार से राजेंद्र भवन में समारोह 
शुरू होगा, जिसका समापन 15 जनवरी 2027 को होगा। श्री राजेंद्र 
सूरी जैन त्रिस्तुतिक संघ की ओर से साध्वी र|रेखा म.सा. के 
सानिध्य में 31वें तप दिवस पर उपवास, आयंबिल और एकासना 
तप की आराधना होगी। वर्षभर निर्धारित 36 दिनों में 36 स्वास्तिक, 
36 खमासणा, प्रदक्षिणा और 2160 मंत्रों का जाप किया जाएगा। 
एकासना तप का लाभ शेखर मेहता और अशोक भंसाली परिवार 
को मिला है। 

ज्वैलर की बेटी के अपहरण की धमकी,  
बदमाशों ने 2 करोड़ रुपए मांगे

जूम न्यूज } जोधपुर

शहर के एक ज्वैलर्स की बेटी के अपहरण की धमकी देकर 2 करोड़ 
रु. की फिरौती मांगने का मामला सामने आया है। रामनगर चमन गली 
निवासी मोहनलाल उर्फ मनीष सोनी ने चौहाबो थाने में रिपोर्ट दी है। 
इसमें गणेश सोनी, पवन सोनी और पीयूष सोनी को नामजद आरोपी 
बनाया है। रिपोर्ट में कहा गया है कि इन सभी ने उनकी बेटी को विदेश 
में बेचने, पत्नी-बच्चों को जान से खत्म करने की धमकियां दीं। साथ 
में धमकी दी कि सोने-चांदी का कारोबार कर करोड़ों रुपए इकट्ठा कर 
लिए हैं, इसलिए 10 दिन में 2 करोड़ रुपए दे दो। रिपोर्ट में आरोप 
लगाया गया है कि फोन पर खुद को रोहित गोदारा, लॉरेंस बिश्नोई और 
अन्य गैंग से जुड़ा होने की धमकी दी गई। रिपोर्ट में आरोप लगाया गया 
है कि आरोपी अपने साथियों के साथ वाहनों में भरकर उनके घर तक 
आए। पड़ोसियों से घर के बारे में पूछताछ की और रैकी की। इसके 
बाद कार में रखी पिस्टल के फोटो और धमकीभरे मैसेज भेजे। चौहाबो 
थानाधिकारी गोविंद व्यास ने बताया कि मामले में जांच जारी है।

जोधपुर मेंं देर रात भिड़े दो पक्ष, तीन लोग 
घायल: बच्चों के खेलने के दौरान कहासुनी

जूम न्यूज } जोधपुर

जोधपुर के भीतरी शहर में देर रात दो गुट आपस में भिड़ गए। इस 
दौरान पथराव भी किया गया। इसमें एक कार के कांच भी तोड़ दिया 
गया। मामूली कहासुनी के बाद हुए इस विवाद में तीन लोगों के चोटिल 
होने की जानकारी सामने आ रही है। घायलों हॉस्पिटल ले जाया गया। 
सदर कोतवाली थाना अधिकारी सोमकरण ने बताया- बागर हरिजन 
बस्ती में गली में बच्चे के खेल रहे थे। इस दौरान किसी बात को लेकर 
विवाद हो गया। इसके बाद दोनों पक्ष आपस में भिड़ गए। इस दौरान 
पत्थर भी फेंके। इस मामले में तीन जनों के चोट लगी। जिन्हें इलाज 
के हॉस्पिटल ले जाया। फिलहाल मौके पर शांति है।

ब्रीफ न्यूज

परिजन बन बुजुर्ग को फोन 
किया, 50 हजार रुपए ठगे

जूम न्यूज } जोधपुर

रिटायर्ड पीडब्ल्यूडी कर्मचारी को 
साइबर ठगों ने रिश्तेदार बनकर 
ऑनलाइन ठग लिया। ठगों ने 24 
अक्टूबर को नागौरी सिलावटों का 
मोहल्ला में पूरा मोहल्ला निवासी 
मोहम्मद सलीम शेख (65) को 
फोन किया। कहा- मेरे फोन से 
फोनपे नहीं चल रहा है। आपके 
खाते में 95 हजार भेज रहा हूं। रकम 
आने पर दूसरे नंबर पर ट्रांसफर कर 
देना। भरोसा दिलाने के लिए खाते में 
रकम जमा होने का फर्जी मैसेज भी 
भेज दिया। बुजुर्ग ने मैसेज को सही 
मानकर बताए गए नंबर पर 25-25 
हजार के दो ट्रांजेक्शन कर 50 हजार 
ट्रांसफर कर दिए। बाद में अपना 
बैंक बैलेंस चेक किया तो पता चला 
कि खाते में 95 हजार रुपए आए 

ही नहीं थे। ठगी का पता चलने पर 
उन्होंने साइबर हेल्पलाइन 1930 पर 
शिकायत की। सदर बाजार पुलिस ने 
आईटी एक्ट में मामला दर्ज किया है। 
इसकी जांच थानाधिकारी माणकराम 
बिश्नोई कर रहे हैं।
95 हजार जमा कराने 
का फर्जी मैसेज भेजा था
इस तरह की ठगी को सोशल 
इंजीनियरिंग फ्रॉड कहते हैं। ठग 
पीड़ित की भावनाओं और जल्दबाजी 
का फायदा उठाकर दूसरे खाते में 
पैसे ट्रांसफर करवाते हैं। ऐसी ठगी 
से बचने के लिए एसएमएस पर 
भरोसा करने के बजाय बैंक एप में 
बैलेंस और ट्रांजेक्शन हिस्ट्री जांचें। 
रिश्तेदार के नाम पर पैसे मांगने वाले 
की पहचान उसके पुराने नंबर पर 
कॉल कर सत्यापित करें।

जैन समाज ने निकाला मौन जुलूस, बिजनेसमैन पर 
जानलेवा हमला करने वालों पर सख्त कार्रवाई की मांग

जूम न्यूज } पाली

पाली में बुधवार को श्री संघ सभा के 
नेतृत्व में बड़ी संख्या में जैन समाज 
के लोग नवलखा जैन मंदिर से 
मौन जुलूस के रूप में रवाना होकर 
कलेक्ट्रेट तक पहुंचे। यहां वे जिला 
कलेक्टर डॉ रविन्द्र गोस्वामी और 
एसपी मोनिका सैन से मिले। उन्हें 
ज्ञापन सौंपा जिसमें 27 अक्टूबर की 
शाम को उद्यमी सुशील डागा पर 
हुए जानलेवा मामले में आरोपियों 
के खिलाफ सख्त कानूनी कार्रवाई 
करने की मांग की।

इसके साथ ही कोर्ट के 
आदेशानुसार अवैध अतिक्रमण 
हटाने, प्रशासनिक लापरवाही की 
जांच करने, पीड़ित को सरकारी 
खर्च पर उच्च स्तरी चिकित्सा 
सहायता उपलब्ध करवाने की 

मांग की। साथ ही पांच दिन में 
प्रभावी कार्रवाई नहीं होने पर उग्र 
प्रदर्शन की चेतावनी दी। पीड़ित 
उद्यमी सुशील डागा की फैक्ट्री 
के बाहर सावर्जनिक रास्ते पर 
किए गए अवैध अतिक्रमण को 
हटाया जाए। इसको लेकर उच्च 
न्यायालय(डिवीजन बेंच) से 
स्पष्ट आदेश प्राप्त है। इसके बाद 
भी पिछले छह महीने से नगर निगम 

एवं पुलिस प्रशासन कोई कार्रवाई 
नहीं कर रहा। जिससे आरोपियों के 
हौंसले बूंलद हुए।

न्यायालय में केस हारने से 
नाराज और अवैध कब्जा बरकरार 
रखने की नीयत से आरोपियों 
ने उद्यमी पर हमला किया। यह 
प्रशासन कोर्ट के आदेश की पालना 
समय पर करवाता तो यह घटना 
घटित नहीं होती।

जूम न्यूज } जयपुर

कपड़ों की कतरनों से तैयार गुदड़ी 
और चादर, क्रोशिया से बनी 
कलाकृतियां, टेराकोटा उत्पाद और 
ऑर्गेनिक वस्तुएं। महिला उद्यमियों 
के हुनर और रचनात्मकता के 
अनूठे नमूने देखकर राजस्थान के 
राज्यपाल हरिभाऊ बागड़े अभिभूत 
हुए। उन्होंने महिलाओं की प्रतिभा 
और आत्मनिर्भर बनने के प्रयासों की 
सराहना की। ‘शक्ति वंदन’ मोबाइल 
ऐप को महिला सशक्तीकरण की 
दिशा में महत्वपूर्ण पहल बताते हुए 
उन्होंने महिलाओं को सुरक्षा के साथ 

आर्थिक आत्मनिर्भरता के अवसर 
उपलब्ध कराने की आवश्यकता पर 
जोर दिया। सेवायाम संस्था की ओर 
से बुधवार को सीतापुरा स्थित पोद्दार 
इंस्टीट्यूट में ‘शक्ति वंदन’ मोबाइल 
ऐप लोकार्पण एवं ‘शक्ति संवाद, 
उद्यम उत्सव’ आयोजित किया 
गया। राज्यपाल हरिभाऊ बागड़े ने 
ऐप का लोकार्पण किया। कार्यक्रम 
में महिला उद्यमियों की प्रदर्शनी, 
निवेशकों से संवाद और कारोबार 
विस्तार की संभावनाओं पर चर्चा 
प्रमुख आकर्षण रहे।

प्रदर्शनी में महिलाओं ने अपने 
हुनर और नवाचार की अनूठी 

झलक पेश की। कपड़ों की कतरनों 
से तैयार गुदड़ी और चादर, क्रोशिया 
से बनी कलाकृतियां, हस्तनिर्मित 
आभूषण, टेराकोटा उत्पाद और 
ऑर्गेनिक वस्तुओं ने अतिथियों का 
ध्यान आकर्षित किया। पारंपरिक 
और हर्बल पेय पदार्थों से जुड़े 
उत्पाद भी प्रदर्शनी का हिस्सा 
रहे। राज्यपाल ने महिला उद्यमियों 
के प्रयासों की सराहना करते हुए 
महिलाओं को सुरक्षा के साथ 
आर्थिक आत्मनिर्भरता के अवसर 
उपलब्ध कराने की आवश्यकता पर 
जोर दिया। उन्होंने ‘शक्ति वंदन’ 
ऐप की सुरक्षा सुविधाओं और 

डिजिटल शॉप की अवधारणा को 
महिलाओं के लिए उपयोगी बताया। 
महिलाओं के हुनर को बाजार और 
निवेश से जोड़ने वाली ऐसी पहल 
उनके आत्मविश्वास को बढ़ाने में 
सहायक हो सकती है।
आत्मनिर्भर भारत के 
संकल्प से प्रेरित पहल
शक्ति वंदन अभियान की संयोजक 
एवं पूर्व महापौर डॉ. सौम्या गुर्जर 
ने कहा कि प्रधानमंत्री नरेंद्र मोदी 
के ‘लोकल फॉर वोकल’ और 
आत्मनिर्भर भारत के संकल्प से 
प्रेरित होकर उन्होंने महिलाओं को 

सशक्त बनाने की दिशा में यह पहल 
शुरू की है। स्थानीय उत्पादों और 
पारंपरिक हुनर को प्रोत्साहन देना 
आत्मनिर्भर भारत के निर्माण में 
महत्वपूर्ण भूमिका निभा सकता है। 
महिलाओं के पास हुनर है, मेहनत 
है और कुछ नया करने का जज्बा 
है। जरूरत उन्हें सही मंच, बाजार, 
मार्गदर्शन और निवेश से जोड़ने की 
है। उन्होंने कहा कि हमारा प्रयास 
है कि महिलाओं के साथ मिलकर 
उनके हुनर को व्यवसाय में बदलने 
की दिशा में काम करें। उनके 
उत्पादों को बाजार मिले, उन्हें अपने 
पैरों पर खड़े होने का अवसर मिले 

और वे आर्थिक रूप से आत्मनिर्भर 
बनें। ‘शक्ति वंदन’ अभियान 
इसी सोच के साथ महिलाओं को 
सुरक्षा, स्वरोजगार और उद्यमिता के 
अवसरों से जोड़ने का प्रयास है।

निवेशकों और उद्योग जगत से 
जुड़े प्रतिनिधियों ने महिला उद्यमियों 
से बातचीत की। उनके उत्पादों, 
कारोबारी योजनाओं और कारोबार 
विस्तार की संभावनाओं पर चर्चा हुई। 
निवेशकों ने महिलाओं के उत्पादों में 
रुचि दिखाई और उन्हें नए बाजारों 
तक पहुंच बनाने के लिए प्रोत्साहित 
किया। प्रदेश के विभिन्न जिलों से आई 
महिलाओं ने अपने अनूठे उत्पादों 

और स्वरोजगार की कहानियां साझा 
कीं। श्रीगंगानगर निवासी अकली 
देवी ने अपने उत्पादों की जानकारी 
दी, जबकि कोटा से आई कनिष्का 
ने क्रोशिया से तैयार वस्तुओं के बारे 
में बताया। रामसर क्षेत्र की नीतू शर्मा 
और सुशीला देवी ने भी अपने प्रोडक्ट 
के बारे में जानकारी दी। संतोष रावत 
ने भी अखबारों की पुरानी कतरनों 
से गमले तैयार करने के नवाचार 
की जानकारी दी। जयपुर की वंदना 
अग्रवाल ने ठाकुरजी की पोशाक 
बनाने की कला और इससे जुड़े अपने 
काम की जानकारी साझा की। निवारू 
की नीलम ने क्रोशिया से तैयार उत्पादों 

के बारे में बताया, जबकि सत्यभामा 
शास्त्री ने घर पर तैयार किए जाने वाले 
खमन-ढोकले के माध्यम से अपने 
खाद्य व्यवसाय की झलक दिखाई। 
इन प्रस्तुतियों ने बताया कि पारंपरिक 
हुनर, घरेलू कौशल और रचनात्मक 
सोच महिलाओं के लिए स्वरोजगार 
के नए रास्ते खोल सकती है। ऐप की 
कार्यप्रणाली और विभिन्न सुविधाओं 
के बारे में डॉ संजय खंडेलवाल 
ने बताया कि ‘शक्ति वंदन’ ऐप में 
‘डिजिटल शॉप’ की अवधारणा के 
माध्यम से महिला उद्यमियों के उत्पादों 
को व्यापक बाजार तक पहुंचाने की 
पहल की गई है।

महिलाओं के हुनर से राज्यपाल अभिभूत: ‘शक्ति वंदन’ एप सशक्तीकरण की दिशा में अहम पहल

जूम न्यूज } बाड़मेर

बालोतरा पुलिस ने डोडा-पोस्त 
से भरी एक कार को जब्त किया 
है। इसमें 21 प्लास्टिक कट्टों में 4 
क्विंवटल डोडा-पोस्त बरामद किया 
है। वहीं आरोपी कार छोड़कर मौके 
से भाग गए। कार्रवाई सिणधरी थाना 
पुलिस ने अलसुबह सिणधरी कस्बे 
में की है। फिलहाल पुलिस आरोपियों 
की तलाश कर रही है। डोडा-पोस्त 
की अनुमानित कीमत 6 लाख रुपए 
आंकी गई है। सिणधरी थानाधिकारी 
शंकरलाल ने बताया- सूचना मिली 
थी कि डोडा-पोस्त से भरी एक कार 
सिणधरी कस्बे की तरफ आ रही 
है। इस पर टीम ने सिणधरी कस्बे 
में नाकाबंदी की। ड्राइवर नाकाबंदी 
तोड़कर भागने लगा। पुलिस ने पीछा 
किया। इस दौरान तस्कर कार को 
छोड़कर वहां से भाग गए। पुलिस ने 
आरोपियों का पीछा किया, लेकिन 

आरोपी भागने में सफल हो गए।
सिणधरी पंचायत समिति में 

तीसरे चरण में पंचायती राज चुनाव 
है। इससे पहले पुलिस ने मादक-
पदार्थ के खिलाफ बड़ी कार्रवाई की 
है। पुलिस टीम ने कार की तलाशी 

लेने पर उसके अंदर ब्लैक कलर 
के 21 प्लास्टिक कट्‌टे मिले। इसमें 
करीब 4 क्विंटल डोडा-पोस्त मिले। 
टीम ने कार व डोडा-पोस्त को जब्त 
कर लिए। एनडीपीएस एक्ट के तहत 
मामला दर्ज पुलिस ने एनडीपीएस 

एक्ट के तहत मामला दर्ज किया 
है। वहीं आरोपियों की तलाश की 
जा रही है। वहीं कार से मालिक का 
बता लगाने का प्रयास किया जा रहा 
है। जल्द आरोपियों को पकड़ लिया 
जाएगा।

चुनाव से पहले लग्जरी कार में डोडा-पोस्त 
की तस्करी: गाड़ी छोड़कर भागे आरोपी 

जूम न्यूज } जोधपुर

राष्ट्रीय स्वयंसेवक संघ के मरू निनाद 
घोष शिविर का आयोजन 12 से 15 
नवंबर को होगा। इस चार दिवसीय 
कार्यक्रम को लेकर जोधपुर महानगर 
के कार्यकर्ताओं व अधिकारियों 
की बैठक संघ के जोधपुर सहप्रांत 
प्रचारक राजेश कुमार के मार्गदर्शन में 
आयोजित हुई। इस शिविर में संघ के 
सरसंघचालक डॉ मोहन राव भागवत 
भी हिस्सा लेंगे। मोहन भागवत दो दिन 
तक यहां रुक सकते है। शिविर को 
लेकर 6 साल पहले योजना बनी थी। 
इसे लेकर तैयारियां पूरी हो चुकी है।

शिकरपुरा स्थिति श्रीराजाराम 
आश्रम में 400 सदस्यों की टीम 
इस पूरी व्यवस्था को देख रही है। 
यहां शिविर में चार बड़े-बड़े नगर 

तैयार किए गए है। भोजनशाला 
के लिए बहुत बड़ा अन्नपूर्णा मंडप 
तैयार होगा। जहां स्वयंसेवक घोष 
की तैयारी करेंगे वहां बहुत बड़ा 
मैदान श्रीराजाराम आश्रम में तैयार 
किया गया है।

जोधपुर महानगर से लगभग एक 
हजार से अधिक स्वयं सेवक इस 

शिविर में भाग लेने के लिए जोधपुर 
में तैयारी कर रहे हैं। महानगर के 18 
नगरों में घोष के वर्ग व केंद्र चल रहे 
हैं। जहां पर स्वयंसेवकों की ओर से 
सुबह, शाम और रात को प्रैक्टिस 
की जा रही है। इस आवासीय शिविर 
में सुबह 4 बजे से लेकर रात 10 
बजे तक अलग-अलग कार्यक्रम 

होंगे। 14 नवंबर को इस वर्ग में 
भाग लेने वाले सभी व शिविरार्थी 
स्वयंसेवकों द्वारा जोधपुर के अलग-
अलग मार्गों पर संचलन में सहभागिता 
दी जाएगी । एक संचलन महामंदिर 
स्थित सुमेर स्कूल से प्रारंभ होकर 
के पावटा चौराहा होते हुए हाई कोर्ट 
गेट के सामने से उम्मीद स्टेडियम 

पहुंचेगा। दूसरा संचलन उम्मेद 
स्टेडियम से शुरू होकर नई सड़क, 
सोजती गेट, रेलवे स्टेडियम, रणछोड़ 
मंदिर जालौरी गेट, गोल बिल्डिंग 
चौराहा बी रोड होते हुए गांधी मैदान 
पहुंचेगा। वहीं तीसरा संचलन मैदान 
से शुरू होकर के जलजोग चौराहा, 
सरदापुरा 12वीं रोड, मुंबई मोटर 

चौराहा, आखलिया चौराहा से होते 
हुए प्रताप नगर टेंपो स्टैंड के पास 
से केशव आदर्श विद्या मंदिर केशव 
प्रसाद पहुंचेगा। इस कार्यक्रम में शहर 
के अलग-अलग सामाजिक संगठन 
और स्वयंसेवी संस्थाओं की ओरसे 
स्वागत किया जाएगा।
15 नवंबर को समापन
15 नवंबर को सार्वजनिक कार्यक्रम 
के साथ शिविर का समापन होगा । 
कार्यक्रम में जोधपुर महानगर से 
लगभग 25 हजार से ज्यादा शहरवासी 
शिकारपुरा आश्रम कार्यक्रम में भाग 
लेने के लिए पहुंचेंगे। इस अवसर 
पर संघ के सरसंघचालक डॉ मोहन 
राव भागवत भी शामिल होंगे। इसकी 
जानकारी बैठक में महानगर कार्यवाह 
भारत प्रकाश जांगिड़ द्वारा दी गई। 

जोधपुर में चार दिवसीय मरू निनाद घोष शिविर 12 से 15 नवंबर 
तक, सरसंघचालक डॉ. मोहन भागवत आएंगे जोधपुर आएंगे

ट्रेलर की टक्कर से 
बस कंडक्टर की मौत: 
मैकेनिक गंभीर घायल

जूम न्यूज } पाली

जिले के सुमेरपुर क्षेत्र में नेशनल 
हाईवे-62 पर निजी बस का टायर 
फटने के बाद स्टेपनी बदल रहे 
दो युवकों को तेज रफ्तार ट्रेलर 
ने टक्कर मार दी। हादसे में बस 
कंडक्टर छगनलाल (34) की मौत 
हो गई, जबकि मैकेनिक जमील 
(32) गंभीर घायल हो गया। 
घायल को सुमेरपुर हॉस्पिटल में 
प्राथमिक इलाज देने के बाद रेफर 
कर दिया गया। हादसा बुधवार सुबह 
करीब 11 बजे हुआ। ट्रेलर ड्राइवर 
टक्कर मारने के बाद मौके से फरार 
हो गया। सुमेरपुर सदर थाने के हेड 
कॉन्स्टेबल जसवंत सिंह ने बताया 
- पूना से नाडोल चलने वाली निजी 
बस का बुधवार सुबह करीब 8 बजे 
नेशनल हाईवे-62 पर टायर फट 
गया था। 

जूम न्यूज } जालोर

जालोर के जिला उपभोक्ता विवाद 
प्रतितोष आयोग ने विनायक कॉलेज 
एंड डिफेंस अकादमी को परिवादी 
से कम लौटाई गई 16,200 रुपए 
की राशि 9 प्रतिशत वार्षिक ब्याज 
सहित अदा करने के आदेश दिए हैं। 
इसके अलावा संस्थान को मानसिक 
संताप और परिवाद व्यय के लिए 
10 हजार रुपए भी देने होंगे।

परिवादी भारती कुमारी पत्नी 
धर्मेंद्र, निवासी भैंसवाड़ा ने आयोग 
में परिवाद पेश कर बताया कि 
उन्होंने अपने पुत्र कौशिक को कक्षा 
11 में प्रवेश दिलाने के लिए 18 मई 
2023 को पोलजी नगर, स्टेशन 
रोड स्थित विनायक कॉलेज एंड 
डिफेंस अकादमी से संपर्क किया 
था। संस्थान की ओर से प्रवेश के 
लिए 69,500 रुपए जमा कराने को 
कहा गया, जिसके बाद उन्होंने पूरी 
राशि जमा करवा दी। बाद में पुत्र का 
किसी अन्य संस्थान में प्रवेश कराने 

का निर्णय लेने पर भारती कुमारी ने 
कॉलेज से जमा राशि वापस मांगी। 
इसके लिए उन्होंने अलग-अलग 
तारीखों पर संपर्क किया, लेकिन 
संस्थान ने पूरी राशि लौटाने के 
बजाय 16,200 रुपए कम वापस 
किए। परिवादी ने शेष राशि की 
मांग को लेकर संस्थान को कानूनी 
नोटिस भी भेजा। इसके बावजूद 
भुगतान नहीं होने पर उन्होंने जिला 
उपभोक्ता आयोग में परिवाद पेश 
किया।
9 प्रतिशत वार्षिक ब्याज 
भी देना होगा
मामले के तथ्यों और प्रस्तुत 
दस्तावेजों पर विचार करने के बाद 
आयोग के पीठासीन अधिकारी 
घनश्याम यादव और सदस्य निरंजन 
शर्मा ने संस्थान को 16,200 रुपए 
की शेष राशि परिवाद दर्ज होने की 
तारीख से भुगतान तक 9 प्रतिशत 
वार्षिक ब्याज सहित लौटाने के 
आदेश दिए।

कॉलेज को 16,200 रुपए 
ब्याज सहित लौटाने के आदेश

फर्ज कीजिए, सुबह नींद खुली। आपने अंगड़ाई ली और बिस्तर 
से उतरकर दिन की शुरुआत करने के लिए जमीन पर पैर रखा। 
लेकिन पहला कदम रखते ही एड़ी में सुई चुभने जैसा तेज दर्द 
महसूस हुआ। अगर यह दर्द लगभग हर सुबह महसूस हो रहा है 
या कुछ कदम चलने के बाद तलवे में खिंचाव होने लगता है, 
तो इसके पीछे प्लांटर फेशियाइटिस हो सकता है। इसमें पैर के 
तलवे में एड़ी से लेकर पंजे तक फैले टिश्यू (प्लांटर फैशिया) पर 
ज्यादा दबाव पड़ने से दर्द और सूजन होती है। गंभीर मामलों में 
इससे चलना-फिरना मुश्किल हो सकता है। पीयर-रिव्यू मेडिकल 
जर्नल ‘अमेरिकन फैमिली फिजिशियन’ के मुताबिक, करीब हर 
10 में से 1 व्यक्ति को जीवन में कभी-न-कभी यह समस्या 
होती है। 
प्लांटर फेशियाइटिस क्यों होता है?
इसका सबसे कॉमन कारण ‘प्लांटर फेशियाइटिस’ है। इसमें रातभर 
आराम के बाद पैर के तलवे की नस पर अचानक खिंचाव पड़ने से 
दर्द महसूस होता है। प्लांटर फेशियाइटिस एड़ी और तलवे में दर्द की 
एक कॉमन प्रॉब्लम है। हमारे पैर के तलवे में एड़ी से लेकर उंगलियों 
तक एक मजबूत टिश्यू होता है, जिसे ‘प्लांटर फैशिया’ कहते हैं। यह 
टिश्यू चलने, दौड़ने और खड़े रहने पर पैर को सहारा देने का काम 
करता है। जब इस टिश्यू पर बार-बार ज्यादा दबाव पड़ता है तो इसमें 
सूजन और दर्द हो सकता है। सुबह बिस्तर से उठकर पहला कदम 
रखते ही इस पर अचानक खिंचाव पड़ता है। इससे एड़ी में तेज चुभन 
या दर्द महसूस हो सकता है। कुछ देर चलने पर टिश्यू ढीला पड़ने 
लगता है और दर्द कम हो सकता है। लेकिन ज्यादा देर खड़े रहने 
या चलने पर फिर बढ़ सकता है। यह समस्या एक या दोनों पैरों में 
हो सकती है।

फिजिकल हेल्थ- सुबह पहला 
कदम रखते ही एड़ी में दर्द: हो 
सकता है प्लांटर फेशियाइटिस

